
EDUARD R. MARROU:
FAQE NGA NJE JETE

Nga Mark Betka

€ vitin 1940, né njé mén-
gjes té ftoht€ shtatori, njé
familje diku né Ameriké

rrinte rrotull njé radioje me llam-
ba. Ndérkohé gé dikush rrotullon
butonin e valéve, nj€ z& i qarté e
serioz vjen pérmes ajrit: «Ju flet...
Londray. Késhtu fillon pasqyrimi
i drejtpérdrejté dhe magjepsés i
«Blicit famékeq té Londrés», i bom-
bardimit t€ atij qyteti n¢ shkallé t&
gjeré nga forcat ajrore gjermane
né Luftén e Dyté Botérore. Pértej
mikrofonit, i hipur mbi njé ¢ati né
Londér, mijéra milje larg Shteteve
té Bashkuara, gé€ndron njé gazetar
iri, Eduard R. Marrou. Me kété
transmetim té kohés sé Luftés,
por edhe me t€ tjeré, Marrou do té
ishte pionier né raportimin radio-
fonik dhe thuajse krejt i vetém do
té krijonte konceptin e «gazetarisé
radiofonikey.

Reputacioni i Eduard R. Marrout
si njé ndér gazetarét mé té shquar té
Amerikés vazhdon edhe sot, shumé
kohé pasi jeta e tij u shua nga kance-
ri i mushkérive né moshén 57-vjeca-
re. Marrou u solli radiodégjuesve
amerikané — mé pas edhe teleshiku-
esve — emisione térheqése t& gjallé-
ruara népérmjet fjalés e figurés; ai
do té& pérshkruante tmerret e luftés
gofté nga fusha e betejés, qofté nga
jashté saj; do té sfidonte njé anétar
té fuqishém t& Kongresit t€ SHBA
né mes t€ valés s€ «Panikut t€ Kuqg»
té viteve 1950; dhe, afér fundit té je-
tés, presidenti i Shteteve té€ Bashkua-
ra do t’i bénte apel g€ t€ udhéhiqte
pérpjekjet e kombit «pér t’i treguar
botés portretin ¢ Amerikésy.

Eduard R. Marrou transmeton rezultatet e zgjedhjeve né CBS-TV, natén
e zgjedhjeve, 7 néntor 1956. | lindur né njé familje fermerésh té varfér,
Marrou ¢cau me sukses né jeté dhe u bé njé nga gazetarét mé té famshém
té Shteteve té Bashkuara.

Nga Poulket Kriku né Londér

I lindur né vitin 1908 né€ Poulket
Krik, Karoliné e Veriut, Marrou

u rrit né€ nj€ familje fermerésh qé
ishin kuakeré — njé sekt fetar i krish-
ter€ 1 njohur zyrtarisht si Shoqata
Fetare e Miqve. Kur ishte i vogél
familja u shpé€rngul né shtetin e
Uashingtonit, ku Marrou u rrit

dhe ndoqi kolegjin e shtetit t&€ Ua-
shingtonit né té cilin u diplomua

né€ kulturén e gjuhés. N€ vitin 1930,
pas diplomimit, shkoi né qytetin

e Nju Jorkut pér t€ drejtuar zyrén
kombétare t€ Federatés Kombétare
Studentore t& Amerikés. Né vitin
1932 u bé ndihmésdrejtor i Institutit
té Arsimit Ndérkombétar, njé grup
jofitimprurés qé organizonte kon-
ferencat e student€ve né bot€. Mé
1934 u martua me Xhenit Hanting-
ton Brusterin dhe u lindi njé djalg.
ME 1935, Columbia Broadcasting
Company (CBS) e eméroi drejtor té
emisionit «bisedat dhe arsimi».

ME 1937 CBC-ja vendosi ta
dérgonte né Evropé pér t€ ndjekur




«Pérheré mé éshté dukur se arti i vérteté né kété fushé nuk éshté aq shumé
gé informacionin, udhézimet apo politikén t'i cosh pesé apo 100 milje larg.
Njé problem i tillé éshté elektronik. Arti i vérteté éshté té bésh edhe tri ha-

pat e fundit dhe t'i cosh ato né njé bisedé sy mé sy.»

— Eduard R. Marrou, «Céshtje dhe Pérgjigje» né ABC TV, 4 gusht 1963




tensionin né rritje né kontinentin
evropian. Kur lufta po shfaqej né
horizont, Marrou e ndjeu t&€ nevoj-
shme t&€ grumbullonte njé ekip
reporterésh t€ kualifikuar pér té
mbuluar zhvillimin e ngjarjeve
—njé grup qé do t€ njihej gjithnjé si
«Djemt€ e Marrout». Né vitin 1939,
kur shpértheu Lufta e Dyté Botéro-
re, Marrou dhe «djemté» e tij ishin
gati pér té raportuar ngjarjen mé té
madhe g€ kishte njohur bota.

Lufta: Raportim i Drejtpérdrejté

Transmetimet e Marrout nga ¢atité
né Londér gjaté inkursioneve té
egra ajrore do t& bénin g€ emri dhe
z@ri 1 tij t€ njiheshin miré né gjithé
Amerikén. Marrou e gonte gazeta-
riné né lartési té reja kur udhétonte
me avionét amerikané né misione
bombardimi duke rrezikuar edhe
jetén pér t’'u dhéné dégjuesve ame-
rikané njohuri mé té gjalla se si ish-
te lufta né t€ vérteté dhe si luftonin
ushtarét amerikané né t&. Por ishte
pikérisht kampi i pérqendrimit i
Bukenvaldit n€ Gjermani ai g€ e
béri Marroun té pikturonte tabloné
mé t€ zymtg, até qé kishte t& bénte
me tmerrin e papérshkrueshém té
vrasjeve né shkallé industriale:
Ishin dy radhé trupash té stivo-
sur si dru zjarri. Ishin 1€ ligur e
shumé té bardhé... Disa nga tru-
pat dukeshin tmerrésisht té ma-
vijosur, megjithése pak mish u
kishte mbetur pér t'u mavijosur.
Disa i kishin gélluar me plumb
né koké, késhtu qé pak qené gja-
kosur. Me pérjashtim té dyve,
gjithé té tjierét gené lakuriq. U
pérpoqa t’i numéroja sa mé sak-
té qé té mundesha dhe arrita né
pérfundimin se né gjithé pirgun
e té vdekurve ndodheshin mbi
500 burra e djem té stivosur me
kujdes né dy turra.
Vite mé vong, né njé bisedé t&
botuar nga Nieman Reports, miku
dhe producenti i Marrout né¢ CBS,

Fred U. Frendli, rikujton njé re-
portazh prej 24 minutash nga njé
kamp nazist i ¢liruar: «Marrou...
ndjek Ushtring e Treté deri né
Bukenvald, sheh até qé e dimé se
ishte paré atje, preket thell€, ligésh-
tohet, zemérohet. Zemérimi ishte
arma e tij mé€ e madhe, por ai dinte
ta kontrollonte... Ai nuk pérdorte
epitete, nuk mbaj mend ta kem
dégjuar ndonjéheré duke pérdorur
epitete. Njeréz té stivosur né kubi-
keé si dru zjarri, t€ mbivendosur né
dhjeté radhé, qé kutérbonin. Edhe
pa e shqiptuar kété fjalg, ai villte,
e kuptoje g€ kishte vjellé... Kishte
njé€ cilési Marrou, njé€ intensitet qé-
1limi, njé ndérgjegje se ishte pjesé
e ndérgjegjes amerikane.»

Marrou dhe Emisionet
e Médha Televizive

Pas luft€s Marrou u kthye né Shte-
tet e Bashkuara ku nisi t€ punonte
me Frendlin pér emisionin e tij
radiofonik «Dégjojeni Tani». Né
vitin 1954 ky emision u b€ pjesé e
emisionit t€ lajmeve dhe té€ ¢éshtje-
ve publike né¢ TV me emrin: «Shi-
heni Tani».

NEé njé rast né vitin 1953 Ma-
rrou e pérdori emisionin e tij pér
té ndriguar e diskutuar rreth ven-
dimit t& Forcave Ajrore t€ SHBA
pér t€ pérjashtuar nga shérbimi
njé oficer, t& aférmit e té cilit dy-
shoheshin pér simpati ndaj ideolo-
gjis€ ose organizatave komuniste.
Forcat Ajrore mé né fund u dety-
ruan ta anulonin vendimin. Por
emisioni «Shiheni Tani» ka gené,
pa dyshim, arena e pérballjes mé
té madhe t€ Marrout kur sfidoi
senatorin Xhozef Makarti. (Shih
artikullin né fage 13.) Njé emision
tjetér i Marrout, «CBS Reportsy,
transmetonte «Korrjet e Turpit»,
njé raportim qé kritikonte trajtimin
e punétoréve emigranté né SHBA.
Ky emision, por edhe té tjeré, i
sollen Marrout njé séré€ ¢gmimesh

Emmy, njé trofe g€ jepet né Shtetet
e Bashkuara pér arritjet e shquara
né televizion.

Thirrja né Detyré:
Diplomacia Publike dhe
«Tre Hapat e Fundit»

Kur CBS-ja, e lodhur nga polemi-
kat, e hoqi programin «Shiheni Ta-
ni», Marrou filloi t& zhgénjehej pér-
her€ e mé shumé me median. Ai
vazhdoi né CBS deri né vitin 1961,
kur presidenti Xhon F. Kenedi e
eméroi shef t€ Agjencisé sé Infor-
macionit t€ SHBA (USIA). USIA,
agjencia e geverisé amerikane g€
zhvillonte «luftén e ideve» kundér
Bashkimit Sovjetik, qysh nga viti
1953 ishte ngarkuar me detyrén
pér «t’i treguar botés portretin e
Amerikés» pérmes shkémbimeve
arsimore dhe edukative, librave
dhe botimeve, programeve radiofo-
nike népérmjet Zerit t€ Amerikes,
bibliotekave dhe gendrave t€ infor-
macionit t€ drejtuara nga ambasa-
dat e SHBA népér boté.

Q¢éllimi i Marrout ishte qé ta bén-
te agjenciné té orientuar mé shumé
drejt rezultateve, ndaj punonte me
té gjitha forcat pér ta rigjalléruar
USIA-n, pér t€ siguruar fondet e du-
hura nga Kongresi dhe pér t’i shndé-
rruar punonjésit e saj si né€ njeréz
«qé bindin té tjerét», ashtu edhe né
pérhapés t& informacionit.

Detyra e Marrout si shef i
USIA-s né fillim té viteve 1960
pérkoi me ngjarje té réndésishme:
rifillimi i provave bérthamore nga
sovjetikét, kriza e raketave né Ku-
bé dhe vrasja e Kenedit. Shpejt pas
vdekjes sé Kenedit Marrou, i sému-
ré, 1 operuar nga kanceri, u largua
nga USIA. Vdiq né Nju Jork mé 27
prill 1965.

Mark Betka éshté shkrimtar i stafit né
Byroné e Programeve té Informacionit
Ndérkombétar né Departamentin e
Shtetit té SHBA.




QENI-ROJE I LIRISE:
SHTYPI NE SHBA

Nga Vince Crawly

€ transmetimin e tij histo-

rik Eduard Marrou, ky ga-

zetar veteran 1 CBS-sé, du-
ke u kushtuar vend gendror sulme-
ve personale famékeqe té senatorit
Xhozef Makarti, shtoi edhe zérin
e vet n€ dy shekujt e tradités ame-
rikane t€ mbrojtjes s€ liris€ sé€ shty-
pit. Hetimet e Makartit ndaj njeréz-
ve té dyshuar si komunist€ ose si
pérkrahés t€ komunizmit — veprim
1 quajtuar «gjueti shtrigash» nga
kundérshtarét — po kontribuonin né
krijimin e nj€ atmosfere frike, t€ ci-
1€n Marrou dhe té tjerét e ndienin
se ishte njé kércénim serioz ndaj
lirive t€ shtrenjta qytetare. (Shih
artikullin né fagen 13).

Precedenti dhe Ligji
qé Mbron Shtypin e Liré

Procesi gjyqésor Xhon Pitér Zen-
ger 1 vitit 1735 vendosi precedentin
pér lirin€ e shtypit né Amerike si
gen-roj€ kundér nj€ geverie shtypé-
se. Né kété proces trupi gjykues i
kolonive u shképut nga tradita juri-
dike angleze, e cila nxirrte jashté
ligjit si «shpifje rebeluese» té gji-
tha kritikat e botuara kundér geve-
ris€ — pérfshir€ kritikat e sakta e

té vérteta — q€ mund t€ shkaktonin
turbullira publike. Trupi gjykues
vendosi qé Zengeri, njé tipograf,
nuk mund t€ ishte fajtor pér nxitje
rebelimi, sepse kritika e gazetés sé
tij kundér geverisé britanike ishte,
né fakt, plot€sisht e vérteté. Ky gjy-

Skenarét origjinalé pér radion, té shkruar nga Marrou, si dhe prerjet
e gazetave me shkrime mbi té pérbéjné njé pjesé té koleksionit té
Qendrés «Eduard R. Marrou» né universitetin Tafts.

kim vendosi té vértetén si mjetin
ligjor ndaj akuzave pér shpifje dhe
me kohé do t& béhej pjesé e theme-
lit t& ligjit mbi shpifjen publike né
SHBA.

Lufta Revolucionare Amerikane
u nxit, veg té tjerash, edhe nga Li-
gji mbi Taksat i vitit 1765 g€ synon-
te té taksonte gazetat e pavarura
pér t’i detyruar té falimentonin.
NEé njé kohé kur lajmi nuk vrapon-
te dot mé shpejt se kali ose anija,
kur opinionet mund t€ shpreheshin
vetém me maksimumin qé¢ mund
té arrijé z&€ri i njeriut, gazetat ishin
mjeti parésor i revolucionaréve dhe
i ruajalistéve pér t’ia guar mesa-
zhet e tyre njé auditori mé té gjeré.

«Kongresi nuk mund t&€ nxjerré

asnjé ligj... qé té kufizojé liriné e
fjalés ose té shtypit.» Amendamen-
ti i Paré i Kushtetutés s€ SHBA
(1791), elegant né thjeshtésiné e

tij, mishéronte nj€ nga besimet mé
themelore t& kombit: réndésiné e
shtypit né edukimin e geverisjes
demokratike. K&to bindje vazhdoj-
né t€ jené t&€ zbatueshme edhe sot
né Shtetet e Bashkuara dhe né té
gjitha vendet e tjera demokratike:
njé shtyp 1 lir€ dhe i pavarur i pajis
njerézit me informacionin g€ u du-
het pér té luajtur rol aktiv né geve-
risjen dhe né jetén e vendit, késhtu
g€ njerézit duhet t€ kené liri pér

té shprehur mendimet e tyre dhe
pér té botuar kritika pér geveriné

e tyre.




«Ne e shpallim veten - si jemi né té vérteté — mbrojtés té lirisé né boté...

Por ne nuk mund ta mbrojmé liriné né boté nése né vendin toné e brakti-

sim.»

— Eduard R. Marrou, «Shiheni Tani» né CBS TV, 9 mars 1954

Ky akuarel i ngjyrosur me doré tregon portretin e avoka-
tit té shquar té Periudhés Koloniale, Endru Hamilton, né
mbrojtje té tipografit Pitér Zenger mé 1735.

1o ! [T LY

Né Shtetet e Bashkuara, rrjetet televizive té zotéruara nga
ABC, CBS dhe NBCi filluan transmetimet e rregullta né vi-
tin 1948. Pér disa dhjetévjeCaré pas kétij viti kéto rrjete
kané mbuluar rreth 90 pérqind té teleshikuesve, por gjaté
20 vjetéve té fundit kané humbur njé pjesé té auditorit si
rezultat i teknologjive té reja - pérfshiré Internetin.

Veté Amendamenti i Paré ishte ~ Polarizimi Politik,

rezultat i njé debati t€ gjaté politik  nga Uashingtoni te Linkolni

té zhvilluar me anén e gazetave

dhe autorét e tij e dinin miré€ se ¢fa- «Ai g€ nuk €shté me ne éshté kun-

1€ 1loj lirie po linin t& lir€. Shtypii  dérnesh», kumtonte dukshém gaze-

kohés sé tyre ishte tejet subjektiv, ta zyrtare e Shteteve té Bashkuara

partiak dhe i mbushur me sulme né€ mbéshtetje t€ qeverisé s€ presi-

personale t& ashpra. dentit té tyre t€ paré, Xhorxh Ua-
shington (1789-97). Gazeta zyrtare
shpallte se misioni i saj ishte t&

kundérshtonte «marrézing e térbu-
ar» t& atyre qé kritikonin politikat
e qeverisé, pérfshiré «politikané»
té tillé si Tomas Xhefersoni.
Opozita nxirrte gazetat e veta
shumé t€ gjalla né té cilat — sipas
Xheofri R. Stounit, profesor i sé
drejtés s€¢ Amendamentit t€ Paré
né Universitetin e Cikagos, libri
1 vitit 2004 1 té cilit, Kohé té Rre-



zikshme, jep holl€si nga historia e
liris€ s€ fjalés né Ameriké né€ kohé
lufte — shkruhej se presidenti Ua-
shington «bénte qejf né ceremoni
neomonarkike» dhe akuzohej si
«strateg 1 paaftéy.

Tomas Xhefersoni e ka pérkra-
hur fugimisht lirin€ e shtypit, por
ka théné fjalé t€ mira edhe pér veté
gazetat duke bér€ papushim thirrje
pér reforma né shtyp dhe pér rapor-
time t&€ paanshme. «Po t€ ishte né
dorén time pér té vendosur nése
té kishim nj€ geveri pa gazeta ose
gazeta pa geveri», shkruante Xhe-
fersoni, «uné nuk do té ngurroja
pér asnjé gast pér kété té dytén.»
Por ai ka théné gjithashtu se: «M¢g
vjen keq... pér degradimin ku kané
réné gazetat, pér ligésing, vulgarite-
tin dhe frymén shpifarake té atyre
gé shkruajné né to.»

Disa dhjetévjecaré mé pas, gjaté
Luftés Civile, polarizimi politik so-
11i si rezultat njé breshéri kritikash
né shtyp kundér presidentit Abra-
ham Linkoln. Mé 1863, njé kryear-
tikull i botuar né Chicago Times
thoshte se ushtarét e Bashkimit
ishin «té revoltuar me idiotésiné qé
i detyronte t€ vriteshin pér géllime
qé ata nuk i donin fare.» Kur njé
gjeneral i zeméruar i Bashkimit e
mbylli gazetén, Linkolni urdhéroi
gé ajo té hapej sérish.

Qeveria dhe Shtypi

Né SHBA ligji ka synuar dy heré
ta kufizojé lirin€ e shtypit. Ligji
mbi Nxitjen e Rebelimit i vitit
1798 u miratua gjaté presidencés
sé Xhon Adamsit, kur vendi ndo-
dhej né prag té luftés me Francén.
Ai kishte pér synim gazetat e opo-
zit€s dhe kishte njé daté skadimi,

e cila erdhi né vitin 1800, kur Xhe-
fersoni u rizgjodh president. Kurse
Ligji mbi Nxitjen e Rebelimit i vi-
tit 1918, 1 miratuar gjat€ Luft€s sé
Paré Botérore, ndalonte «shkrimet
e rreme, skandaloze dhe keqdashé-

se» kundér geveris€ ose Kongresit
té SHBA. Ligji u shfugizua né vi-
tin 1921. Njé ligj shogérues, Ligji
mbi Spiunazhin i vitit 1917, mbetet
né fuqi dhe e konsideron té paligj-
shme t& ndérhyhet né Forcat e Ar-
matosura ose t€ ndihmohen armiq-
té e Shteteve t& Bashkuara. Gjaté
Luftés sé Paré Botérore, drejtori i
pérgjithshém i shérbimit postar té
SHBA e interpretoi né ményré té
zgjeruar kété dispozité duke e nda-
luar postén té shpérndante gazetat
qé ishin kundér luftés.

Né vitin 1971, gjaté Luftés sé
Vietnamit, pér arsye té sigurisé
kombétare geveria e SHBA sigu-
roi njé urdhér nga gjykata federale
pér té ndaluar gazetén New York
Times t€ vazhdonte t€ botonte rub-
rikén Relacionet e Pentagonit. Kéto
dokumente, té pérgatitura nga De-
partamenti i Mbrojtjes, analizonin
historing e pérfshirjes s€ SHBA né
Vietnam dhe gené klasifikuar si
«top sekrety. Kur gazeta Washing-
ton Post nisi t€ botonte, po até ko-
hé, t€ njéjtat materiale, njé gjykatés
1 njé distrikti tjetér federal refuzoi
ta ndalonte botimin e tyre. Brenda
pak ditésh kjo ¢éshtje iu referua
Gjykat€s Supreme, e cila vendosi
né favor té gazetave. Gjykata Supre-
me ¢moi se garancia e Amendamen-
tit t&€ Paré pér lirin€ e fjalés donte
té thoshte se geveria nuk mund té
ushtronte «kufizim paraprak» né
pérmbajtjen e materialeve q€ gaze-
tat zgjidhnin pér t€ botuar.

Sot, megjithése nganjéheré puno-
njésit geveritaré pérpigen ta paran-
dalojné dhénien e informacioneve
delikate shtypit, nuk ekzistojné
kufizime ligjore mbi gazetat ose
radio-televizionet me argumentin
e sigurisé kombétare. Vizitorét e
huaj shpesh habiten kur mésojné
se mbi 100 gazetaré té akredituar
bredhin lirisht népér korridorét e
Pentagonit né kérkim té lajmeve,
té pashoqéruar nga askush edhe né
kohé lufte.

Gazetaria moderne e radios
filloi n€ vitet 1920 e 1930 duke
e arritur pjekuring né vitet 1950,
kur televizioni fitoi pérparési
ndaj fageve té shtypura si burimi
kryesor i lajmeve pér shumicén e
amerikanéve. Licensat pér trans-
metimet g€ jepte qeveria asokohe
kérkonin raportime t€ ndershme
e t€ paanshme, ¢ka sanksionohej
né t& ashtuquajturén Doktriné e
Ndershméris€. Raportimi i Marro-
ut mbi Makartin mé 9 mars 1954
béri efekt té madh, sepse theu for-
matin standard t€ paragqitjes sé t&
dyjave anéve té njé ¢eshtjeje né té
njéjtin emision dhe, ndryshe nga
mé paré, pérdori vénien e theksit
mbi taktikat e Makartit. Makarti
u pérgjigj disa dité mé voné po né
emisionin ¢ Marrout. Ata qé e pa-
né emisionin patén pérshtypjen se
ai e ndiente veten ngushté dhe nuk
arrinte t’i shérbente ¢éshtjes sé vet.
Ky transmetim vuri né dukje edhe
fuqiné e re té€ televizionit. Shumé
gazeta kishin raportuar mbi takti-
kat e Makartit dhe kishin gené t&
interesuara pér to, por ishte emi-
sioni i Marrout «Shikojeni Tani» i
datén 9 mars ai g€ i ¢oi veprimet e
Makartit né dhomat e ndenjies té
amerikanéve.

«Dubhet t& mos harrojmé se liria
e shtypit €shté e para e t& paravey,
i tha Marrou gazetés New York
Herald Tribune né vitin 1958 duke
theksuar besimin gé kishte n€ njé
institucion t€ madh demokratik.
«Shumica prej nesh e ndiejné se ne
nuk mund t€ jemi t€ lir€ pa gazetat
dhe kjo &shté arsyeja e vértete se
pérse duam qé gazetat t€ jené té
lira.»

Vince Crawly éshté shkrimtar i stafit né
Byroné e Programeve té Informacionit
Ndérkombétar né Departamentin e
Shtetit té SHBA.




MARROU: THEMELUESI I GAZETARISE
RADIOTELEVIZIVE AMERIKANE

Nga Bob Edwards

itén kur vdiq Ed Marrou,
D Erik Sevareidi (korrespon-

dent i CBS-sé dhe njéri
nga «Djemté e Marrouty) tha fjalét
mé t&€ mira pér mikun dhe kolegun
e tij t& vjetér né emisionin «The
CBS Evening News». Sevareidi tha
pér Marroun se «Ai ishte njé yll qé
u képut nga qielli dhe ne nuk do t&
shohim mé njé tjetér si ai.» Kéto
fjalé gené njéherazi vlerésim dhe
parashikim i saktg.

Themeluesi shfaget vetém njé
heré. Arritjet e Marrout nuk mund
té pérsériten, sepse ai shkroi né fle-
té té bardhé. Né njé dité té vetme
né vitin 1938 ai qe 1 pari g€ ngriti
rrjetin e reporteréve népér boté
dhe ndértoi formatin e pérmbledh-
jes sé€ lajmeve kryesore né fund t&
emisionit t&€ lajmeve duke e rish-
pikur vetveten dhe duke e shndé-
rruar nga njé drejtues i ri né njé
korrespondent lajmesh nga bota.
Kurse mé pas, mé 1951, e coi tele-
vizionin pértej funksionit té tij si
transmetues lajmesh kryesore duke
e vendosur si burim origjinal laj-
mesh, jo thjesht si mjet qé dublonte
lajme t€ vjela nga gazetat. Ai i dha
gazetarisé radiotelevizive edhe njé
komplet standardesh gé géndronin
krahas atyre t€ gazetave mé t& mi-
ra pérsa i pérket se cilat ngjarje do
té pasqyroheshin dhe si duhej té
pasqyroheshin. Né dy platforma
té biznesit t& spektaklit ai gdhendi
hapésirén pér hulumtime e disku-
time serioze mbi ¢éshtjet publike.
Megjithése dinte si ta zbaviste tele-
shikuesin, si¢ tregohet né rastin e

suksesit t& emisionit «N& Shoqéri
me Personalitetety (spektakli i tij
televiziv g€ kishte né gendér in-
tervistat me njeréz t& shquar), ai i
pérmbahej bindjes se argétimi du-
hej t€ géndronte jashté gazetarisé
radiotelevizive.

Nése Sevareidi e kishte fjalén se
ne nuk do t€ shohim mé nj€ individ
tjetér si Marrou, parashikimi i tij
géndron edhe sot. Ne té gjithé njo-
him njeréz q€ zotérojné njé ose disa
cilési si t& Marrout, por askush nuk
i ka t& gjitha ato né shkallén e tij.




«Ju flet Londra»
— Duke filluar nga viti 1940, Eduard R. Marrou transmeton nga Londra né hapje té
programeve té radios CBS.

«Natén e miré dhe Fat té miré»
— Duke filluar nga viti 1940, Eduard R. Marrou transmeton nga Londra né mbyllje té
programeve té radios CBS.




Ai ishte mishérimi i Endrrés Ame-
rikane. I lindur né gjirin e ferme-
réve t€ vobekté té Poulket Krikut,
Karoliné e Veriut, dhe i rritur né
mes t& punétoréve emigranté dhe
druvaréve té zonés rurale t€ Uashin-
gtonit, ai nuk i humbi kurré vlerat
e klasés punétore sé cilés i pérkiste.
Megjithése ndihej miré né shoqéri-
né e portieréve dhe té diplomatéve,
ai mund té ishte edhe i ndrojtur

e 1 strukur, nganjéheré edhe me
kolegét e vet mé t€ afért. I paafté
pér t'u marré me biseda t€ kota

dhe pa déshiré pér t'u hequr se i
kishte qejf, ai nuk ndihej fajtor kur
u linte njerézve t€ kuptonin se du-
hej t€ heshtnin pér mjaft kohé&. Ai
njihte njé€ numér t€ madh njerézish
té shquar, jepte shuma t€ médha
parash dhe u gjente puné dhjetéra
té njohurve e megjithaté besonte se
nuk kishte miq té vértetg.

Marrou ishte drejtues i miré dhe
drejtonte mé fort me anén e shem-
bullit sesa me mbledhje e pérkujte-
sa dhe ishte gjykues gati i pagabue-
shém i talenteve té reja. Ishte inteli-
gjent, po jo gjeni, me mendjen qé i
punonte shkathtésisht si né ekipet
e debatit dikur n€ kolegj. Skenarét
gé shkruante ishin pasqyré e punés
sé tij dhe flisnin dukshém né dobi
té personalitetit té tij. Arsimi ishte
profesioni i tij baz€ dhe ai ishte mé-
sues 1 vérteté, pérheré i etur pér té
mésuar digka té re dhe pér ta guar
kété té re né até g€ ai e quante kla-
sén mé t€ madhe té botés. Ai kishte
njé kod moral me rrénjét né popull
e né drejtési, merrte anén e humbé-
sit dhe ua ulte hundén fodulléve.

Mbi té€ gjitha, Marrou ishte
sypatrembur. Komentatori i tij i
parapélqyer, Elmer Devis, i thoshte
shpesh: «Mos u tut nga té paaftét».
Por Marrou nuk trembej nga asgjé
dhe nga askush — as nga bombat,
diktatorét, gjeneralét, anétarét e
Kongresit, sponsorét, drejtorét e
korporatave, Xhozef Makarti.
Marrou nuk 1€shohej, nuk pyeste

nga shantazhi, nuk blihej, nuk ko-
rruptohej, nuk frikésohej. E shum-
ta, mund té gabonte n€ gjykim, si¢
ndodhi né rastin e Frenk Stentonit
(presidentit t€ korporatés CBS).
Marrout i ge ngulitur se Stentoni
ishte armik i lajmeve. Gjashté vjet
pas vdekjes s¢ Marrout Stentoni

u rrezikua té dénohej me burg

pér pérbuzje pér shkak se refuzoi
t’1 jepte njé komiteti t€ Kongresit
disa sekuenca filmike t& papubli-
kuara nga njé dokumentar i «CBS
Reports» 1 quajtur «Shitja e Penta-
gonit». Ato dit€ edhe Marrou do
té kishte pranuar me plot gojén se
Stentoni ishte mbrojtés i vendosur
1 gazetarisé.

Arsyeja e vérteté se pérse nuk
do t&€ shohim njé€ tjetér si Marrou
&shté se gjithcka qé e lejonte Ma-
rroun t€ ishte Marrou ka ndryshuar
né ményré drastike. Marrou pérfi-
toi duke u béré flamurtar, sepse
kushdo g€ do t& vinte pas tij do t&
krahasohej me té. Kur je «i pari»
né digka, ke dhe drejtén t’i shkru-
ash vet€ shumé nga rregullat e
tua...

Zor se mund té pérfytyrohet qé
Marrou do té mund t&€ géndronte
gjaté né gazetariné e sotme radio-
televizive, sepse do t’i kérkohej qé
emisionet e tij té sillnin para. N€ vi-
tet 1980, kur FCC (Komisioni Fede-
ral i Komunikimeve) nuk kérkonte
mé me ligj programe t€ shérbimit
publik, ata g€ ishin jashté radiotele-
vizionit i blené rrjetet e tij. T€ preo-
kupuar kryesisht pér fitime dhe
¢mime aksionesh, pronarét e rinj
urdhéruan gé sektorét e lajmeve né
rrjete t€ ishin fitimprurés. Ata nuk
shihnin ndonjé€ arsye pérse sekto-
rét e lajmeve t€ mos ishin gendra
fitimprurése si studiot e filmave,
shtépité botuese apo pronat e tjera
qé zotéronin. Kur lajmi fillon té sje-
1€ para, lénda, karakteri dhe pam-
ja e lajmit ndryshon. Né epokén e
shérbimit publik rrjetet prodhonin
dokumentaré. N& epokén e fitime-

ve dokumentarét jané zévendésuar
me programe lajmesh t€ mbushura
me krime, diskutime pér VIP-at,
emisione speciale pér mirégenien
apo pér sémundjen e fundit n€ mo-
dé. Kétyre programeve u duhet té
konkurrojné€ me programet argétue-
se né orét mé t€ shikuara. Ményra
e vetme g€ nj€ emision lajmesh té
mund té konkurrojé né orét mé té
shikuara éshté qé t& béhet program
argétimi...

Fakti €shté se ne e patém Marro-
un kur na u desh mé shumeé — né
fillim té gazetarisé radiotelevizive,
pérpara se té bénte krye kérkesa
korruptive g€ lajmet té sjellin t& ar-
dhura. Sot ky profesion na shfaget
né njé pamje kaq t€ pakéndshme
pjesérisht sepse Marrou e vendosi
standardin e tij shumé lart g€ né
lindje té tij. Sa her€ qé ka lajme té
réndésishme dhe gazetaria radio-
televizive funksionon sig i takon,
ne shohim njé fragment t& trashé-
gimisé sé Marrout. Eshté e réndé-
sishme t€ mos harrojmé se njé heré
e njé kohé ne e hapnim radion ose
televizorin pér t’u argétuar dhe pér
asgjé mé shumeé. N& qofté se pre-
sim q& mediat radiotelevizive t€ na
informojné, t€ na edukojné, té na
ndrigojné, kjo €shté sepse Eduard
R. Marrou na béri té€ besojmé se
ato mund ta b&jné kéte.

Gazetari radioteleviziv Bob Eduards
drejton emisionin «The Bob Edwards
Show» né XM Satellite Radio. Ai ka
gené i mirénjohur si drejtues i progra-
mit kryesor té National Public Radio,
«Morning Edition», pér 25 vjet, duke e
filluar debutimin nga viti 1979. Frag-
menti i mésipérm éshté marré me lejen
e botuesit John Wiley & Sons, Inc,,
nga libri Eduard Marrou dhe Lindja e
Gazetarisé Radiotelevizive. Copyright
©2004 nga Bob Edwards. Libri gjendet
né té gjitha librarité, shitjet online, né
uebsajtin www.wiley.com ose né tel.
1-800-CALL-WILEY.




SHFRYTEZIMI I MEDIAS «SE RE»
PER RAPORTIM CILESOR

Nga David Pitts

o té ishte gjallé Eduard Ma-
Prrou sot si do ta shfrytézonte

Internetin pér té realizuar
njé gazetari moderne cilésore?
Nuk mund t’i pérgjigjemi dot késaj
pyetjeje, por mund té shohim se si
e revolucionarizoi Marrou median
e re té kohés sé tij: sé€ pari radion,
mgé pas televizionin.

Mé 1935, kur Marrou filloi
punén né CBS, lajmet né rrjetin
radiofonik nuk ekzistonin mé vete,
por merreshin nga telegrafi dhe le-
xoheshin nga njé spiker né studio,
ose mbulonin ndonjé ngjarje t&
rastit. Por né fund t€ dhjetévjecarit
Marrou kishte mbledhur njé ekip
korrespondentésh qé e pérdornin
radion si kurré mé paré, duke ua
cuar amerikanéve né shtépi ngjar-
jet dramatike té Evropés qé cuan
né lufté. Si¢ ka théné Den Radhéri,
nj€ ish-komentator i CBS-s¢, Ma-
rrou dhe talentet mé té spikatura
g€ mobilizoi ai — t€ njohur me
emrin «Djemté e Marrouty — «shpi-
kén gazetariné radiofonike.»

Sipas Muzeut t&€ Komunikime-
ve Radiotelevizive, katalizatori
qé krijoi CBS Radio News-in ishte
Anschluss-1, aneksimi 1 Austri-
s€ nga Hitleri mé 1938. Marrou
— bashké me Uiliam Shirerin — qe
nismétari i «Emisionit t&€ Lajmeve
Evropiane» (q€ mé voné u quajt
«Emisioni i Lajmeve Ndérkombéta-
re»), njé program qé pérfshinte ko-
rrespondentét ¢ CBS-s€ nga i gjithé
kontinenti. Raportimet e tyre trans-

metoheshin drejtpérdrejt né valé t&
shkurtra pér publikun né atdhe.
Sipas Bob Eduardsit, autorit té
njé libri pér Marroun, «ky emisi-
on jo vetém g€ pati shumé pika
burimi lajmesh, por pérfshinte si
raportimin e lajmeve, ashtu edhe
analizén e lajmeve t€ fundit duke
gené gjithashtu njé hop si pér gaze-
taring, ashtu edhe pér teknologjiné
e radiotransmetimit. Né vitin 1939,
kur né Evropé shpértheu Lufta e
Dyté Botérore, Marrou mundésoi
mbulimin e drejptpédrejté né radio
té »Blicit t&€ Londrés«. Logoja e tij,

»Ju flet Londra«, u bé legjendare.

Neé fillim té viteve 1950 Marrou
kaloi né televizion, g€ n€ até kohé
po shfaqej si mjeti mbizotérues.
Por né vend qé t€ pérqendrohej
né emisionin e lajmeve té pérgjith-
shme, Marrou u bé pionieri i paré
né dokumentarét televizivé. Prog-
ramet e drejtuara prej tij mbahen
mend edhe sot pér risiné dhe cilési-
né e tyre dhe z&né€ vend kryesor né
historin€ e gazetarisé radiotelevizi-
ve amerikane. Ata gené:

«Shiheni Tani» (1951-1957),
revista e paré e lajmeve né televizi-

«Le té ngazéllehemi nganjéheré me réndésiné e ideve dhe té informacionit».

— Eduard Marrou, nga fjala e mbajtur né Shogatén e Drejtoréve

té Lajmeve té Radios dhe Televizionit, 15 tetor 1958.

Skené nga «Korrjet e Turpit», dokumentari kontroversial mbi
punétorét emigranté né bujqési, té cilin gazeta New York Times

e quajti «<kryevepér investigative».

on. Ajo vendosi standardin pér traj-
timin né thell€si t€ temave t& pole-
mizuara. E famshme sidomos pér
programin lidhur me makartizmin
(shih fagen 13), kjo seri mbuloi
edhe njé s€ré ¢éshtjesh té véshtira
pér kohén sig ishte segregacioni
racor dhe lidhja midis kancerit t&
mushkérive dhe cigareve. Karak-

Ekipi realizuas i emisionit «Shiheni Tani» ndoqi
kéngétaren operistike Marian Anderson né njé
turne miqésor tremujor né Aziné Juglindore pér
njé program me folés Marroun.

teristiké e kétij emisioni nismétar

ishte transmetimi i par€ i drejtpér-
drejté dhe i njékohshém nga bregu
lindor dhe ai peréndimor i Shtete-
ve té¢ Bashkuara.

«Né Shogéri me Personalitetet
(1953-61). N& kété seri, duke pérdo-
rur njé lidhje televizive né distancé,
Marrou vizitonte nga studioja e tij

njeréz t€ shquar apo t€ veganté né
shtépité e tyre. Vendin gendror né
kété program e kané z&€né mysafiré
té larmishém — yje t€ kinemasé, si
Merilin Monro; ish-presidenti
Harri Truman; shkrimtari Xhon
Shtajnbek. Ishte hera e paré€ q€ pér-
dorej rregullisht njé teknologji e ti-
1I€, e cila i magjepste teleshikuesit.




«Bota e Vogél» (1958-59). Ky
program ka gené vértet i pérparuar
pér kohén: népé&rmjet njé lidhjeje
televizive botérore mblidheshin
bashké mendimtaré e njeréz t&
shquar nga bota né njé diskutim t&é
papérgatitur g€ e drejtonte Marrou.
Programi realizohej nga bisedat
telefonike transoqeanike té sinkro-
nizuara me filmime simultane.
«CBS Reports» (1960-1971).
Marrou ge i pari qé realizoi tipin

e dokumentarit njéorésh, t& efekt-
shém, me njé€ temé t& vetme, qé u
bé baza e televizionit. Njé nga emi-
sionet e tij mbi mjerimin e punéto-
réve emigranté té fermave, «Korr-
jet e Turpit», shfaget edhe sot né
shkollat e gazetarisé si shembull i
shkélqyer i punés investigative né
televizion.

Sig tregohet edhe né kéta shem-

buj, Marrou ishte novator, por pra-
pé nuk harronte se punonte né njé
medium komercial gé kérkonte njé
auditor té gjeré. Ai kérkonte pérhe-
ré teknika t€ reja pér t€ térhequr
dhe mbajtur gjallé v€mendjen e
publikut. Transmetimin e profili-
zuar t€ sotém qé realizohet me ka-
béll, satelit, Internet apo me mjete
portative Marrou do ta kishte kon-
sideruar si njé mundési t€ jashtéza-
konshme.

Trashégima e Marrout si nova-
tor i mediave ende nuk e shpjegon
plotésisht statusin e tij t€ pashoq
té gazetariné radiotelevizive ame-
rikane. Shumica e ekspertéve
theksojné edhe tri cilési té tjera
gé ende kang réndési né media,
gofshin kéto té vjetra apo té reja,

e Shtetit té Uashingtonit.

né median e shkruar, té transmetu-
ar apo té dedikuar — apo qofté né
blog (ditari vetjak n€ Internet) dhe
gé jané: déshira e tij pér t& mbajtur
njé géndrim, mjafton g€ t&€ mbésh-
tetej né njé raportim t€ besueshém;
besimi i tij i patundur te njé shtyp i
liré dhe i pérkushtuar ndaj gazetari-
sé serioze; dhe besimi i tij se fjalét
kané rénd&si, pavarésisht nése sho-
gérohen me figuré ose jo.

David Pitts éshté gazetar dhe ka shkru-
ar né gazetat kryesore amerikane,
pérfshiré the Washington Post dhe the
Christian Science Monitor. Ka punuar
edhe né lajmet e radios.

Studentét shkojné né klasé né Shkollén e Komunikimeve «Edward R. Marrow» né Universitetin

«SHIHENI TANI»:
MARROU VS. MAKARTI

Nga Michael Jay Friedman

doshta nuk ishte Eduard R.
Marrou ai g€ i dha Xhozef
Makartit goditjen e paré,

por fakti éshté se ai i dha goditjen
vendimtare. Kjo e lidh Marroun
né€ ményré t&€ pérhershme me sena-
torin nga Uiskonsini dhe bén qé ai
gazetar t€ jet€ i paharrueshém pér
amerikanét si mbrojtés i lirisé.

Té kundérshtoje komunizmin
dhe njékohésisht té ruaje lirité
politike themelore ishte njé sfidé
serioze n€¢ Ameriké né kohén e
Luftés s€ Ftohté. Kishte amerikané
qé ishin anétar€ ose pérkrahés té
Partisé Komuniste t& Shteteve té
Bashkuara dhe pérkushtimin e ty-
re politik ia dedikonin Bashkimit
Sovjetik, jo Shteteve t€ Bashkuara.
Por kishte amerikané té tjeré qé
akuzoheshin né€ ményré té rreme si
pérkrahés ose simpatizanté té ko-
munistéve dhe késisoj paditeshin
gabimisht pér tradhti ndaj Shteteve
t€ Bashkuara. Qeveria e SHBA
dhe institucione t& tjera, qé nga
punédhénésit deri te universitetet,
heré-heré e kishin té véshtiré té bé-
nin dallim midis atyre qé pérbénin
rrezik serioz pér kombin dhe atyre
qé ishin t€ pafajshém.

Xhozef Makarti, njé senator i ri
nga Uiskonsini, pérfitoi nga gjen-
dja shpirtérore e publikut dhe nisi
té ndérmerrte njé séré hetimesh né
seanca dégjimore publike né€ komi-
tetin e Senatit né lidhje me infil-
trime t€ mundshme komuniste né
institucionet kryesore amerikane,
veganérisht né€ geveri, ushtri e me-

dia. Individét e dyshuar pér lidhje
me komunistét thirreshin pérpara
nénkomitetit té tij, merreshin ag-
resivisht n€ pyetje pér pérfshirje

né Partiné Komuniste dhe u béhej
trysni té tregonin emrat e komunis-
téve. Megjithése, mé pas, déshmi-
té pér komunikime spiunazhi né
arkivat e ish-Bashkimit Sovjetik

dhe t&€ Shteteve t€ Bashkuara do té
vértetonin njéfaré shkalle infiltri-
mi, pérpjekjet shpeshheré té egra
té Makartit shkatérruan karriera
dhe démtuan jet€ njerézish. Ndoné-
se pérher€ nj€ figuré e polemizuar,
pér njéfaré kohe Makarti gézoi po-
pullaritet t€ madh. Por, me kalimin
e kohés, fushata e tij do t& rezulton-

«Ne nuk duhet té ngatérrojmé mospajtimin me mosbesnikériné. Duhet té

kemi pérheré parasysh se akuza nuk éshté prové dhe se dénimi varet nga

provat né njé proces té drejté gjygésor.»

— Eduard Marrou, emisioni «Shiheni Tani» i CBS TV mbi senatorin Xhou Makarti, 9 mars 1954

JF WHD
i

14




te se kishte i diskredituar hetimet
antikomuniste né syté shumé ame-
rikanéve.

Veté Marrou ishte antikomunist,
por skeptik ndaj Makartit. Q& né
vitin 1950 Marrou kishte vérejtur
né transmetimet e tij se «deri mé
sot pesha e déshmisé publike &shté
e prirur t€ provojé se akuzat e sena-
torit Makarti jané té pavértetuara.»
T& pavértetuara apo jo, ato akuza
vazhduan dhe kontribuan né kriji-
min e njé atmosfere né t€ cilén shu-
mé njeréz kishin friké nga Makarti
dhe nga nénkomiteti i hetimeve
té Senatit i drejtuar prej tij. M€ 9
mars 1954 Marrou, gazetari mé i
respektuar i Amerikés, u angazhua
né njé ekspozim t€ ashpér t€ senato-
rit dhe té taktikave té tij.

Dora-dorés dyshimi i Marrout
se Makarti pérbénte njé kércénim
real pér lirit€ qytetare u kthye né
vendosméri pér té pérdorur kundér
tij seriné e dokumentaréve televi-
zivé «Shiheni Tani» g€ 1 kishte
prodhuar veté. N¢ até kohé operato-
rét radiotelevizivé kishin pér etiké
«Doktrinén e Ndershmériséy, e
cila kérkonte qé operatorét e licen-
suar t’i paraqisnin ¢éshtjet e disku-
tueshme né€ ményré t€ ndershme,
té barabarté dhe t& paanshme;
gjithashtu njerézve dhe grupeve
gé kritikoheshin né njé emision té
tillé duhej t’u krijohej mundésia té
pérgjigjeshin po né emisionet radio-
televizive. Marrou dhe producenti i
tij, Fred Frendli, pérgatitén njé emi-
sion prej gjysmé ore té fokusuar ve-
tém te Makarti dhe te taktikat e tij.
Ata e dinin se rrjeti i CBS-sé do t’i
siguronte senatorit njé gjysmeé ore
né kohén mé t€ shikuar — né njé
emision t€ veganté — pér t€ hedhur
poshté pretendimet e Marrout. Ata
gjithashtu parashikonin se Makarti
do t€ ndérmerrte njé sulm personal
kundér veté Marrout.

Por Marrou e kishte gjithashtu
té qarté se, né televizion, njé gaze-
tar 1 zoti dhe ekipi i tij me redakto-

ré, shkrimtaré e producentg té afté
dhe me njohuri teknologjike gézo-
nin avantazhe t€ médha. Ata mund
té pérzgjidhnin videoklipet mé pak
té kéndshme, t& pérqgasnin deklara-
tat dhe akuzat e shumta kundérthé-
nése t&€ Makartit me njéra-tjetrén
dhe, né pérgjithési, t€ vinin né pér-
dorim aftésité e tyre pér ta portre-
tizuar senatorin né njé drité aspak
té kéndshme. Marrou kishte friké
se ndoshta gazetarét mé pak skru-
pulozé mund t’i shpérdoronin kéto
teknika, por gjithsesi ishte i bindur
se Makarti pérbénte njé kércénim
imediat dhe se populli amerikan,
kur té pérballej me t€ vértetén, do
ta hidhte poshté Makartin.
Emisioni i Marrout kishte né
gendér fragmente nga fjalimet e
senatorit té cilat, t€ shkartisura me
komente té€ Marrout, vinin né duk-
je kundérthéniet g€ pé€rmbanin dhe
bénin g€ fjalét e Makartit t€ kthehe-
shin mjeshtérisht kundér veté atij.
Nikolas Leman, dekan i Shkollés
Pasuniversitare t€ Gazetaris€ né
universitetin e Kélambias e pérsh-
kruan sjelljen e Marrout si «inat i
kontrolluar pér mrekulli, 1 hijshém
e i stiluar — njé géndrim edhe mé
1 efektshém pér faktin se publiku
e dinte qé ai ishte shumé miqgésor
dhe i lirshém pérpara kamerés.»
Ky inat i kontrolluar pasqyrohet né
fjalét e Marrout:
«Vija ndarése midis hetimit dhe
persekutimit éshté shumé e hollé
dhe senatori i ri nga Uiskonsini
e ka shkelur kété vijé né ményré
té pérséritur... Duhet té kemi
pérheré parasysh se akuza nuk
éshté prové dhe se dénimi varet
nga provat dhe nga njé proces
i drejté gjygésor. Ne nuk kemi
pse té ecim duke pasur friké nga
shoku-shoku. Ne nuk kemi pse
té lejojmé qé frika té na shtyjé
né njé epoké té mosarsyes... Ne
nuk rrjedhim nga njeréz té frike-
suar i as nga njeréz qé kishin
friké té shkruanin, 1€ flisnin, té

shogéroheshin dhe té mbronin

¢céshtje qé, pér kohén, nuk gé-

zonin simpatiné e popullit. Nuk
éshté aspak koha qé njerézit, qé
kundérshtojné metodat e senato-
rit Makarti, té heshtin...»

Pas emisionit, né CBS vérshuan
telegrame, telefonata e letra. Ato
ishin né raportin 15 me 1 né favor
té Marrout. Kurse emisioni i Ma-
kartit, me kohé t&€ njéjt€ né dispozi-
cion, doli pér fage t& zez€. Duke;j
sheshit g€ ai e ndiente veten si mé
gjemba né studion e televizionit
dhe, sikundér u shpreh Marrou, i
gatshém t€ sulej me akuza duke e
quajtur Marroun «kryetarin e njé
tufe ¢akenjsh». Duke e ndjekur
emisionin né shtépi, miliona ame-
rikané pérftuan njé tablo té mjaftu-
eshme. Ndikimi politik i Makartit
ra me shpejtési. M€ 2 dhjetor 1954
senati i SHBA miratoi njé rezoluté
né t€ cilén Makarti qortohej — ose
kritikohej ashpér zyrtarisht — pér
sjellje g€ nuk i kané hije njé sena-
tori.

Michael Jay Friedman éshté shkrimtar
i stafit né Byroné e Programeve té Infor-
macionit Ndérkombétar né Departa-
mentin e Shtetit té SHBA.

esimi i zjarrté i Eduard R. Marrout né demokraciné amerikane, guximi dhe kémbéngulja

e tij né kérkimin dhe raportimin e sé vértetés dhe pérkushtimi i tij ndaj gazetarisé si njé

mjet i domosdoshém né procesin politik demokratik nderohen e vlerésohen lart edhe sot

né shumé institucione. Kéto vlera jané pasqyruar edhe né ¢mimet dhe programet qé e nderojné ké-

té reporter té madh né mbaré Shtetet e Bashkuara dhe né boté. Lista e méposhtme éshté vetém njé

mostér e trashégimisé sé Marrout dhe e respektit qé emri i tij ngjall te shumé njeréz edhe sot.

Committee of Concerned Journalists
(Komiteti i Gazetaréve té Pérkushtuar)

http://www.journalism.org/who/ccj/default.asp

Edward R. Murrow Award for Best TV Interpretation
or Documentary on Foreign Affairs

(Cmimi «Edward R. Murrowy pér Interpretimin

ose Dokumentarin mé té Miré né TV mbi ¢éshtjet

e Jashtme), CBS, Overseas Press Club of America

http://www.opcofamerica.org/opc_awards/archive/
byaward/award_murrow.php

Edward R. Murrow Award for Excellence

in Public Diplomacy, U.S. Department of State/
The Fletcher School

(Cmimi «Edward R. Murrowy pér Arritje té
Shkélgyera né Diplomaciné Publike,

Dept. i Shtetit i SHBA/The Fletcher School)

http://fletcher.tufts.edu/murrow/index.html

Edward R. Murrow Award for Outstanding
Contributions to Public Radio, Corporation
for Public Broadcasting

(Cmimi «Edward R. Murrowy pér Kontribute
té Shquara né Radion Publike,

Korporatén pér Transemtimet Publike)

http://www.cpb.org/aboutpb/awards/murrow/

Edward R. Murrow Awards,
Radio-Television News Directors Association
(Cmime «Edward R. Murrow» pér Shoqgatén
e Drejtoréve té Lajmeve né Radio-Televizion)

http://www.rtnda.org/asfi/index.asp

Edward R. Murrow Program for Journalists,
U.S. Department of State

(Programi «Edward R. Murrowy pér gazetarét,
Dept. i Shtetit i SHBA)

http://www.state.gov/r/pa/prs/ps/2006/63799.htm

The Edward R. Murrow Center of Public Diplomacy,
The Fletcher School, Tufts University

(Qendra «Edward R. Murrowy pér Diplomaciné
Publike)

http://fletcher.tufts.edu/murrow/index.html

Murrow School of Communication,
Washington State University
(Shkolla e Komunikimit «Marrowy,
Universiteti i Shtetit té Uashingtonit)

http:/murrow.wsu.edu/influence.html

Reporter’s Committee for Freedom of the Press
(Komiteti i Reporteréve pér Liriné e Shtypit)
http://www.rcfp.org/

Departamenti i Shtetit i SHBA nuk mban pérgjegjési pér pér-
mbajtjen dhe vénien né dispozicion té burimeve nga agjen-
cité dhe organizatat e tjera té renditura mé lart. Té gjitha
lidhjet e Internetit jané té disponueshme qé nga pranvera
2006.

Edward R. Murrow on American
Masters, PBS (Eduard R. Marrou
mbi Mjeshtérit Amerikané)
http://www.pbs.org/wnet/
americanmasters/database/
murrow_e.html

Murrow on Press and the People
(Marrou mbi Shtypin dhe Popullin)
http://www.wgbh.org/article?item_
id=2706452

Museum of Broadcast
Communications, Edward R.
Murrow (Muzeu i Komunikimeve
Radiotelevizive, Edward R. Murrow)
http:/www.museum.tv/archives/
etv/M/htmIM/murrowedwar/
murrowedwar.htm

Radio News: Murrow audio clips
(Lajmet e Radios: Audioklipe té
Marrout) http://www.otr.com/
murrow.html

Departamenti i Shtetit i SHBA nuk mban
pérgjegjési pér pérmbaijtjen dhe vénien
né dispozicion té burimeve nga agjencité
dhe organizatat e tjera té renditura mé
lart. Té gjitha lidhjet e Internetit jané té
disponueshme qé nga pranvera 2006.

